ԱՄՓՈՓԱԹԵՐԹ
  
««ԷՆԵՐԳԱԽՆԱՅՈՂՈՒԹՅԱՆ ԵՎ ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԷՆԵՐԳԵՏԻԿԱՅԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ արդարադատության նախարարություն

	11.05.2021թ.

	
	N /27.3/12168-2021

	       ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
««Էներգախնայողության և վերականգնվող էներգետիկայի մասին» ՀՀ օրենքում փոփոխություններ կատարելու մասին» և ««Էներգետիկայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքների նախագծերի վերաբերյալ

	««Էներգախնայողության և վերականգնվող էներգետիկայի մասին» ՀՀ օրենքում փոփոխություններ կատարելու մասին» և ««Էներգետիկայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքների նախագծերի (այսուհետ՝ նախագիծ) կապակցությամբ ներկայացնում ենք հետևյալը.
 	1. «Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները:
	Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:	
	«Նորմատիվ իրավական ակտերի մասին» օրենքի հիշյալ դրույթներից բխում է, որ փորձաքննության ներկայացված նախագծի հիմնավորվածության և նպատակահարմարության վերաբերյալ եզրահանգումների գալ հնարավոր է միայն,  եթե նախագծին կից ներկայացված հիմնավորմամբ, ի թիվս այլնի, հստակ սահմանված են կարգավորվող խնդիրը և այն նպատակ(ներ)ն ու արդյունքը, որոնց պետք է հասնել ներկայացված նախագծի ընդունմամբ:
		Սույն դեպքում Նախագծին կից ներկայացված հիմնավորմամբ նշվում է, որ Նախագծով առաջարկվող օրենսդրական փոփոխությունների նպատակը, ի թիվս այլնի, ինքնավար էներգաարտադրողների կողմից փոխհոսքերի իրականացման մեխանիզմների կատարելագործումն է:
		Մինչդեռ, «էներգախնայողության և վերականգնվող էներգետիկայի մասին» Հայաստանի Հանրապետության օրենքում փոփոխություններ կատարելու մասին» օրենքի 3-րդ հոդվածով նախատեսվում է ուժը կորցրած ճանաչել ինքնավար էներգաարտադրողի և էլեկտրաէներգիայի բաշխման լիցենզիա ունեցող անձի միջև փոխհոսքերի կարգը սահմանող հավելվածը՝ չսահմանելով այդ հարաբերությունները կարգավորող նորմեր:
		Ուստի պարզ չէ՝ ի՞նչպես են Նախագծով ներկայացված կարգավորումները ազդելու ինքնավար էներգաարտադրողների կողմից փոխհոսքերի իրականացման մեխանիզմների կատարելագործման վրա:
		2. «Նորմատիվ իրավական ակտերի մասին» օրենքի 17-րդ հոդվածի 1-ին մասի համաձայն՝ նույն մարմնի ընդունած նույն տեսակի նորմատիվ իրավական ակտերում չպետք է անհիմն կրկնվեն գործող նորմատիվ իրավական ակտերով սահմանված նորմերը:
		Հիմք ընդունելով «Նորմատիվ իրավական ակտերի մասին» օրենքի վերը նշված դրույթը և հաշվի առնելով, որ «ինքնավար էներգաարտադրող» հասկացությունը ինչպես «Էներգախնայողության և վերականգնվող էներգետիկայի մասին», այնպես էլ «Էներգետիկայի մասին» օրենքներում ունի նույն իմաստը՝ առաջարկում ենք անհիմն կրկնությունների խուսափելու նպատակով նշված հասկացությունը սահմանել միայն «Էներգախնայողության և վերականգնվող էներգետիկայի մասին» օրենքում:
		3. «Նորմատիվ իրավական ակտերի մասին» օրենքի 14-րդ հոդվածի 3-րդ մասի համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: 
		Նախագծի 56.3-րդ հոդվածը անհրաժեշտ է համարակալել օրենքի հիշյալ դրույթի պահանջին համապատասխան:
		4. Միևնույն ժամանակ, Նախագծին կից ներկայացված ««Էներգախնայողության և վերականգնվող էներգետիկայի մասին» Հայաստանի Հանրապետության օրենքում փոփոխություններ կատարելու մասին» և ««Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերի փաթեթի մասին» կառավարության որոշման նախագծի վերաբերյալ հայտնում ենք, որ ՀՀ կառավարության 2021 թվականի փետրվարի 25-ի N 252-L որոշմամբ հաստատված հավելվածի 20-րդ կետի 5-րդ ենթակետի համաձայն՝  նախագծերը ներկայացվում են վարչապետի աշխատակազմ ուղեկցող գրությամբ և նախագծի փաթեթով, որում օրենքի նախագծի դեպքում ներառվում է նաև օրենքին հավանություն տալու վերաբերյալ Կառավարության որոշման նախագիծը:
Նախագծով առաջարկվում է հավանություն տալ ««Էներգախնայողության և վերականգնվող էներգետիկայի մասին» Հայաստանի Հանրապետության օրենքում փոփոխություններ կատարելու մասին» և ««Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերի փաթեթի մասին» կառավարության որոշմանը:
Հաշվի առնելով, որ նախագիծը համապատասխան օրենքի նախագծին հավանություն տալու մասին է և հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի այն պահանջը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ առաջարկում ենք Նախագծի վերնագիրը համապատասխանեցնել բովանդակությանը:
Բացի այդ, հարկ է նշել, որ 2015 թվականի փոփոխություններով Սահմանադրության 109-րդ հոդվածի 1-ին մասի համաձայն՝ օրենսդրական նախաձեռնության իրավունք ունեն պատգամավորը, Ազգային ժողովի խմբակցությունը և Կառավարությունը: 
«Ազգային ժողովի կանոնակարգ» սահմանադրական օրենքի 65-րդ հոդվածի 3-րդ մասի համաձայն՝ Կառավարությունը և խմբակցությունն օրենսդրական նախաձեռնությունն իրականացնում են իրենց որոշմամբ:
Հաշվի առնելով վերոշարադրյալը, անհրաժեշտ է ««Էներգախնայողության և վերականգնվող էներգետիկայի մասին» Հայաստանի Հանրապետության օրենքում փոփոխություններ կատարելու մասին» և ««Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերին հավանություն տալու մասին» կառավարության որոշման նախագծի իրավական հիմքը համապատասխանեցնել վերոնշյալ հոդվածներին: 
	
Ընդունվել է մասամբ, խմբագրվել է։

	2. ՀՀ հանրային ծառայությունները կարգավորող հանձնաժողով

	02.04.2021թ.

	
	N ԳԲ/34.1-Մ2-1/1038-2021

	   Ինքնավար էներգաարտադրողներին առնչվող նոր իրավակարգավորումները համակողմանի քննարկման կարիք ունեն, քանի որ առկա են մի շարք խնդրահարույց հարցեր, այդ թվում՝ ինքնավար էներգաարտադրողի՝ առաջարկվող նոր հասկացության, վերջիններիս կողմից արտադրվող էլեկտրական էներգիայի հաշվառման, ինքնավար խմբի ինստիտուտի ներդրման և այլ հարցերի վերաբերյալ։
Ելնելով նշվածից՝ առաջարկում եմ հիշյալ նախագծերի առնչությամբ վերջիններիս հեղինակների մասնակցությամբ ՀՀ հանրային ծառայությունները կարգավորող հանձնաժողովում կազմակերպել քննարկում՝ սույն թվականի ապրիլի 8-ին ժամը 1400-ին։
	 Ընդունվել է, խմբագրվել է։ 

	3. ՀՀ ֆինանսների նախարարություն

	02.04.2021թ.

	
	N01/11-1/4918-2021

	     Առաջարկություններ և դիտողություններ չկան։
	 

	4. ՀՀ էկոնոմիկայի նախարարություն

	11.05.2021թ.

	
	N 01/4838-2021

	Ի պատասխան Ձեր ս․ թ․ մարտի 24-ի թիվ ՍՊ/22.2/6825-2021 գրության՝ ուսումնասիրելով ««Էներգախնայողության և վերականգնվող էներգետիկայի մասին» ՀՀ օրենքում փոփոխություններ կատարելու մասին» և «Էներգետիկայի մասին» ՀՀ օրենքում փոփոխություններ և լրացումներ կատարելու մասին» ՀՀ կառավարության որոշման նախագիծը հայտնում ենք հետևյալը․
·  ««Էներգետիկայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 5-րդ ու ««Էներգախնայողության և վերականգնվող էներգետիկայի մասին» ՀՀ օրենքում փոփոխություններ կատարելու մասին» ՀՀ օրենքի 3-րդ հոդվածներով առաջարկվող փոփոխությունների համատեքստում արդյո՞ք նախապես հաշվարկվել են պետության կողմից ստանձնված ռիսկերը խոշոր արևային կայանների կառուցման, դրանց կողմից արտադրվող էլեկտրական էներգիայի ծավալի ու սպառման, ինչպես նաև վերոհիշյալի և ինքնավար էներգաարտադրողների գործունեության արդյունքում հնարավոր շահերի բախման առաջացման հավանականության և վերջինիս կարգավորման ու կառավարման մեխանիզմների նախատեսման առնչությամբ: 
· ««Էներգետիկայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածով որպես լրացում առաջարկվող «ինչպես կենցաղային, այնպես էլ տնտեսական կամ այլ» ձևակերպման մեջ հստակեցման կարիք ունի «կամ այլ» բառակապակցությունը՝ հետագա տարընթերցումներից խուսափելու նպատակով։    
Միաժամանակ, նշենք, որ ներկայացված նախագծերի փաթեթի հիմնավորման մեջ բացակայում է տեղեկատվություն իրականացված կանխատեսումների վերաբերյալ, մասնավորապես՝ առաջիկա 15 տարվա ընթացքում ստեղծվող ինքնավար էներգաարտադրողների քանակի և վերջիններիս կողմից արտադրվող էլեկտրական էներգիայի ծավալի, ինչպես նաև համապատասխան ուսումնասիրությունների ուղղությամբ հնարավոր զարգացումների տեսլականի վերաբերյալ իրականացված կանխատեսումները։
	Ընդունվել է ի գիտություն։

	5. ՀՀ շրջակա միջավայրի նախարարությաւն
	06.04.2021թ.

	
	N1/04.7/4928-2021

	Առաջարկություններ և առարկություններ չկան։
	 

	6. ՀՀ Պետական եկամուտների կոմիտե
	.  .2021թ.

	
	N

	Կարծիք չի ստացվել։

